
Құрметті оқырмандар, әріптестер, достар!

Сіз «Керуен» ғылыми журналының кезекті санын ашып отырсыз. 
Журнал мақалалары CrossRef дерекқорында тіркеледі және әр автордың мақаласына DOI - 

электронды құжаттарға сілтеме жасау үшін пайдаланылатын цифрлық объект идентификаторы 
беріледі. Журнал «Ұлттық ғылыми-техникалық сараптама орталығы» акционерлік қоғамның 
(NCSTE) Қазақстандық дәйексөздер базасында (KazBC) индекстеледі. Алдағы уақыттарда 
авторларды Web of Science және Scopus халықаралық дәйексөздер базасына енгізілген 
басылымдарда қабылданған стандарттарға сәйкес жарияланымдар дайындауға бағдарлай 
бастаймыз. Бұған дейін аннотация мен кілт сөздердің көлеміне қойылатын талаптар реттелген. 

Журналдың редакциялық алқасына қазақстандық және шетелдік жетекші ғалымдар 
кіреді. Журнал авторлардың жарияланымдарының ақпараттық ашықтығы мен қолжетімділігі 
саясатын ұстанады; мақалалар журналдың веб-сайтында үш тілде толық мәтінді қол 
жетімділікпен орналастырылған.

Журналдың мақсаты- гуманитарлық ғылымдар саласындағы жаңа жетістіктердің нәтижесі 
бойынша ақпарат беру.

Журналдың міндеттері:
 Бұрын жарияланбаған және басқа журналда жариялау үшін ұсынылмаған түпнұсқа 

жоғары сапалы ғылыми мақалаларды қабылдау.
Авторлық құқыққа қатысты Қазақстан Республикасы заңнамасының талаптарына және 

жариялау этикасы бойынша әлемдік тәжірибеде жалпы қабылданған ережелерге сүйену.
Келесі гуманитарлық ғылымдар саласындағы жаңа зерттеулерді қамту:
1. Әдебиеттану
2. Мәдениеттану

Құрметпен, «Керуен» журналының бас редакторы, филология ғылымдарының докторы, 
ҚР ҰҒА корреспондент мүшесі,  М.О.Әуезов атындағы Әдебиет және өнер институтының 
бас директоры (Алматы, Қазақстан) МАТЫЖАНОВ Кенжехан Ісләмжанұлы

Уважаемые читатели, коллеги, единомышленники, друзья!

Перед вами очередной номер  научного журнала «Керуен». 
Статьи журнала регистрируются в БД CrossRef и к каждой авторской статье обязательно 

присваивается DOI – цифровой идентификатор объекта, который используется для 
обеспечения цитирования, ссылки и выхода на электронные документы. Журнал индексируется 
Казахстанской базой цитирования (КазБЦ) АО «Национальный центр государственной научно-
технической экспертизы» (НЦГНТЭ). Постепенно мы начинаем ориентировать авторов на 
подготовку публикаций по стандартам, принятым в изданиях, входящих в международные 
базы цитирований Web of Science и Scopus. Ранее уже были скорректированы требования к 
объему аннотации и ключевым словам. 

В составе редакционной коллегии журнала представлены ведущие казахстанские и 
зарубежные ученые. Журнал следует политике информационной открытости и доступности 
публикаций авторов, статьи размещаются на сайте журнала на трех языках в полнотекстовом 
доступе.

Целью журнала является распространение научной информации и привлечение новых 
авторов. Журнал инициирует дискуссии по результатом новых достижений в области 
гуманитарных наук.

Задачи журнала:
Принимать оригинальные высококачественные научные статьи, ранее не опубликованные 

и не представленные для публикации в другом журнале.
Опираться на требования законодательства Республики Казахстан в отношении авторского 

права и общепринятые в мировой практике положения по публикационной этике.
Ориентироваться на охват публикаций по следующим специальностям в области 

гуманитарных наук.
1. Литературоведение
2. Культурология

С уважением и надеждой на сотрудничество, главный редактор «Керуен», доктор 
филологических наук, член-корреспондент НАН РК, генеральный директор Института 
литературы и искусства им. М.О. Ауэзова МАТЫЖАНОВ Кенжехан Слямжанович.

Dear readers, colleagues, associates, friends!

Here is the next issue of the scientific journal "Keruen".
Journal articles are registered in the CrossRef database and a DOI is necessarily assigned to 

each author's article - a digital object identifier that is used to provide citation, reference and output 
to electronic documents. The journal is indexed by the Kazakhstan Citation Database (KazCD) of 
the National Center for State Scientific and Technical Expertise JSC (NCSTE). Gradually, we begin 
to orient the authors to the preparation of publications according to the standards adopted in the 
editions included in the international citation databases Web of Science and Scopus. Previously, the 
requirements for the volume of the annotation and keywords have already been adjusted.

The editorial board of the journal includes leading Kazakhstani and foreign scientists. The 
journal follows the policy of information openness and accessibility of authors' publications; articles 
are posted on the journal's website in three languages in full-text access.

The purpose of the journal is to disseminate scientific information and attract new authors. The 
journal initiates discussions on the outcome of new advances in the humanities.

The tasks of the journal:
Accept original high quality scientific articles that have not been previously published or 

submitted for publication in another journal.
Rely on the requirements of the legislation of the Republic of Kazakhstan in relation to copyright 

and generally accepted in world practice provisions on publication ethics.
Focus on the coverage of publications in the following specialties: humanitarian sciences
1. Literary studies
2. Cultural studies

With respect and hope for cooperation, Editor-in-chief of "Keruen", Doctor of Philology, 
Corresponding Member of the National Academy of Sciences of the Republic of Kazakhstan, 
General Director of the M.O. Auezov Institute of Literature and Art MATYZHANOV Kenzhekhan 
Slyamzhanovich.

Шарипова Д.С., Ақсақалова Ж.А.

ЗАМАНАУИ ҚАЗАҚСТАН КЕСКІНДЕМЕСІНДЕГІ ТАРИХИ 
ТАҚЫРЫПТЫҢ  ЖАҢҒЫРУЫ

Аңдатпа. Автордың мақаласы қазіргі таңдағы Қазақстан кескіндемесіндегі тарихи тақырыптардың 
қайта жаңғыруна арналған. Қазақстан кескіндемесіндегі алғашқы кезден-ақ қазақ жұртының жүріп 
өткен жолы берілген көріністер өткенді қабылдауға жақын болды. Осылайша тұрмыстық шешімде 
көрініс тапқан тарихи жанр кенепте ұлттық нақыштарды, тыныштық күйіндегі лирикалық көңіл күйді 
өзара үйлескен жағымды түстермен шешіп отырды. Майлы бояумен көрініс алған шығармалар өткен 
дәуірлерден қалған естеліктердің жиынтығы секілді әсер қалдырады. Тұрмыстық көрініспен астасқан 
тарихи көріністер көрушіге өткен ғасырлардан қалған сағымдай көрінуінің де себебі осыдан. Мұндай 
көңіл-күйдегі шығармалардың көпшілігі шынайы тарихи болмыстан, деректен тыс көрерменді көңілдегі 
естеліктер түпкірінде жатқан көшпенділер әлеміне қарай жетелейді.  

Қазақ халқының көшпелі мәдениетінің дәстүрлі әлеміне деген қызығушылық өткеннің жарқын бей-
несін, кең байтақ өлкеміздің, бүкіл өмір тіршілігінің қайнар көзін жадымызда сақтау ниетінен туын-
дады. Суртшілер туындылары халықымыздың өткен өмір-тіршілігін, тұрмыс-салтын көруші қауымға 
кеңінен жетізуге мүмкіндік беруде.

Тарих халқымыздың өткен тұрмыс-тіршілігінен, елдің ауыртпалығы мол қиын-қыстау күндерінен, 
мемлекеттің жай-күйінен хабар беріп, ұлтымыздың ұмытылуға айналған асыл мұраларын келешек 
ұрпаққа жеткізетін басты құрал болып табылады. Бүгінде бейнелеу өнеріндегі мәдени жад ұғымы да 
осы тарихи кезеңдерді көркем бейнеде көз алдымызға әкеліп, өткенімізді қайта жандандыруға  себеп-
ші болған, көмекші құралдардың бірі болып отыр. Сол себепті де, Қазақстан өнері дамуының қазіргі 
кезеңінде мәдени сәйкестік, ұлттық құндылықты сақтау мәселесі басты орында тұр.

Кілт сөздер: суретші, бейнелеу өнері, кескіндеме, тарихи жанр, ұлттық нақыш, рухани жаңғыру, 
ұлттық бірегейлік.

Кіріспе. Бүгінгі таңда тарихи жанр Қазақстан бейнелеу өнеріндегі тарихи са-
намызды жаңғыртуда аса қажеттілік тудырған бағыттардың біріне айналып отыр. 
Егемендігімізді аңсаған қайғы-қасіретпен, қиыншылыққа толы кезеңдер қылқалам 
шеберлерінің басты зерттеу тақырыптарына айналды. Суретшілер кенепте тарихр 
оқиғаларды суреттей отырып, түстік үйлесімдер көмегімен кұрделі композицияларды 
ұтымды шешуге тырысты. Тарихи көріністерге негізделген туындылары өткенімізге 
деген қызығушылықты оята отырып, рухани маңыздылығы мен құндылығын қайта 
жаңғыртуды көздеді.

Тәуелсіздік жылдарындағы Қазақстан кескіндемесінің негізгі даму тенденци-
ялары дәстүрлі кескіндеменің түрлі жанрларының өзара байланысынан туында-
ды. Егемендік алған тұста ұлттық сәйкестік мәселелері дәстүрлі кескіндеменің 
бұрынғы көркемдік құндылығымен бірге қарқынды түрде дамыды. Заманауи өнердің 
қалыптасуында анық байқалған бұл бағыт жанрлардың баяндалуы мен сипатталуы 

негізінде қанатын кеңінен жайды. Осы кезеңдер де дәстүрлі өнерде жанрлық кескінде-
меге бой алдыру жаппай көрініс алды. Бұл жағдайға көршілес елдердің үстемдігінен 
босап, азаттыққа қол жеткізген халық санасындағы ұлттық нақышты, ерекшелікті, 
ұлттық идеяны аңсаған бірқатар шығармашыл топтың ішкі рухани қажеттіліктері же-
телеп келген еді. Кеңес үкіметінің түрлі құйтырқы саясатынан босап, өз тарихындағы 
кемеңгер ата-бабаларының есімдерін кеңінен танытуға мүмкіндік алды. Көненің көзі 
болып қалған салт-дәстүрлер мен әдет-ғұрыптарды бүгінгі ұрпаққа таныстыру мен 
жеткізу мақсатын ұстанған заманауи кескіндеме дәстүрлі, ұлттық нақышта көркем 
түрде көрініс тапты.

Өнер мен шығармашылықтағы көркемдік ағымдардың сан түрлілігіне қарамас-
тан ізденістер көкжиегін зерделеуге мүмкіндік береді. Қазіргі бейнелеу өнеріндегі 
бұл көзқарас оның бүгінгі мәдени маңызын анықтауға жағдай жасайды. Бел-
гілі өнертанушы ғалым Р.Ә. Ерғалиева 90-жылдардағы бейнелеу өнерін «ұлттық 
бастауларымызға қайта оралу кезеңі» деп атап кеткен болатын. Сонымен қатар 
өнертанушы өз зерттеулерінде көркем туындылардың философиялық мәнінің 
тереңдігіне баса назар аударады (Ергалиева, 2002:110).

Қазіргі таңда өзекті болып табылатын, ұлттық бірегейлікпен, тарихи негізбен бай-
ланысты Қазақстан бейнелеу өнеріндегі бұл үрдіс ұлттық мұраларды кескіндемеде 
қайта жаңғырту үшін тарихи тыныста қаркынды дамыды. Бейнелеу өнері жайлы де-
ректерді зерттеу барысында Қазақстанның тәуелсіздік жылдарындағы тарихи кескін-
демесі екі түрлі сипатта көрініс тапқан анықтадық. Біріншісі портрет жанрында кең 
қолданысқа ие болып, суретшілер өз шығармаларында тарихихта есімі белгілі қоғам 
қайраткерлерінің келбеттерін жиі бейнелей бастаса, келесі сипаттағы шығармаларда 
тарихи оқиғалар бейнеленген. Бұл монументті туындыларды сомдаушыларға қазақ 
басынан кешкен қанды қақтығыстарды қайта жандандырып, рухани тұрғыдан 
жаңғыртуға тырысқан, жаңашыл біліммен сусындаған шығармашыл топ өкілдері 
жатады.

Аталып отырған бұл топтардан өзге бейнелеу өнерінде этнографизм мен декорати-
визм тәсілін шығармашылықтарына арқау еткен кескіндемешілер де болды. Олардың 
еңбектерінде қазақы нақыштағы киім үлгісіндегі кейіпкерлер мен дәстүрлі-тұрмыс 
салт көріністері лирикалық, поэтикалық көңіл күйді ұсынады. Композиция құруда 
қарқынды қозғалыс пен әрекеттен бас тартып, статикалық баяу көріністерге қарай 
қызығушылық танытқандарын байқаймыз. Осының салдарынан кейбір туындыларда 
рухани жағыруды жарнамалау сынды баяндауларға жол беріліп, шығармалар өткенге 
деген ностальгиялық сипатқа ие болды.

Әдістер. Қарастырылып отырған мәселені  жете  зерттеп-зерделеп,  тиісті  
байлам-байыптамалар жасау үшін салыстырмалы-салғастырмалы және тарихи-
типологиялық әдіс-тәсілдер қолданылды.

Нәтижелер мен талдау. Мемлекет бағдарламасы негізінде тарихи қаһармандар 
бейнесін қайта жаңғыртып, көпшілікке насихаттауда тарихи жанрдың, оның ішін-
де тарихи-портрет жанрының орны ерекше. Суретшілер мен мүсіншілердің көркем 
туындыларының негізгі кейіпкерлерінің бірі – қазақтың би-шешендері болды. 
Олардың есімдері тек әдебиет, тарих салаларында ғана емес, сонымен қатар бей-

нелеу өнерінде де кеңінен көрініс тапты. 2000 жылдардан бастап қазақ кескінде-
месінде билердің бейнесі негізінен портреттік және тарихи оқиғаларға құрылған 
ірі композициялық шығармаларда көптеп көрініс берді. Алғашқылардың бірі бо-
лып, суретші Т. Тоғысбаев пен А. Дүзелханов, қазақ сотының символына айналған 
бабаларымыздың портреттік келбетін кенеп бетіне түсірген болатын.

Билер сынды қазақтың басты хандары мен ер-жүрек батырларының бейнесі де 
тәуелсіздіктен кейінгі жылдары көптеп кенеп бетінен көріне бастады. Кенесары 
мен Жәнібек, Абылай хан, Әбілхайыр хан, сонымен қатар Махамбет, Райымбек, 
Қабанбай, Наурызбай сынды көптеген батырлар, Абай мен Шәкәрім, Жамбыл мен 
Дина, Мұқағали сынды ұлы тұлғалар бейнесі кенеп беттерінен орын алды.

2000 жылдардан бастап портреттермен қатар, тұрмыстық сипатта шешілген, 
өткен тарихи көріністегі көлемді композициялар қатары көбейе бастады. Тарихи 
кескіндемелердің көбейюіне елбасы жолдаған «Қазақстан – 2030» стратегиясы, «Ру-
хани жаңғыру», «Мәңгілік Ел» сынды мемлекеттік бағдарламалары негіз болды.

Жиырмасыншы ғасырлардағы әлемде болып жатқан соғыстар, әр түрлі 
көтерілістер, экономикалық дағдарыстар, әр түрлі атомдық жарылыстар, табиғи 
апаттар қоғамымызға көптеген өзгерістер енгізді. Бейнелеу өнеріндегі бұл көріністер 
тарихи тақырп аясында көрініс тапты. Заманауи кескідемедегі батальдық жанр та-
рих беттеріне жаңа талантты да өнерлі жас суретшілердің есімдерін енгізді. Мысалы       
Д. Қастеев, М. Нұрғожин, Ә. Жақыпбек, Б. Мырзахметов, Н. Қилыбаев, А. Назарқұл, 
Т. Тілеужанов, Қ. Омархан, Е. Ким, Д. Макин, М. Нұрғожин, Ә. Жақыпбек, Н. Әлібек, 
Д. Үсенбаев, А. Нұрғожаев, Е. Болатхан және тағы да басқа көптеген қылқалам 
шеберлерінің кескіндемелік шығармаларын ерекше атап өтуге болады.

Қазір көптеген отандық суретшілер Қазақстан тарихындағы ұлт-азаттық 
қозғалыс идеясының, хандардың, мемлекеттілік идеясының өкілдері ретіндегі тари-
хи кейіпкерлердің бейнелеріне жүгінеді. Қазіргі уақытта идеологиялық жағдайдың 
өзгеруіне байланысты халықтың даңқты өткені тарихи әділеттілікті қалпына кел-
тіруді талап етеді. Жоғарыда айтылғандай, қазақ тарихының түрлі эпизодтары 
авторларының көпшілігінің түсіндіруінде драмалық интерпретациялардың басым 
болуы немесе оның неғұрлым көп таңдалуы көңіл көншітпейді (Культурная парадиг-
ма «Мәңгілік Ел» и глобализация искусства Казахстана, 2020: 364).

Монументалист кескіндемеші Аманат Назарқұл тарихи тақырыпта біраз еңбектер 
жасаған ірі суретшілердің бірі. Бала күнінен суретшілікті армандап, өнерді өмірінің 
мәніне айналдырған қылқалам шебері өз шығармашылығына «нағыз суреткер болу 
үшін адамның ішкі әлемі өте мықты болуы керек» деген ұстанымды алдыға тарта-
ды. А. Назарқұлдың «Скифтер – Кентаврлар» (1997), «Бабалар рухы» (1998), «Үш 
грация» (1999), «Томирис» (1999), «Азия Бибі» (2000), «Түнгі жолаушы» (2000), 
«Аралды аңсау» (2000), «Қорқыттың үш бұлағы» (2000) «Қасиетті билер елі» (2011), 
«Астана – жастар мен білім қаласы» (2011) атты шығармалары көпшілікке танымал. 
А.Назарқұлдың шығармалары өткен замандағы қазақ тарихының жинақталған кел-
бетін келешек ұрпаққа дәріптейтін үлкен тақырып.

Қазіргі таңдағы тарихи тақырыпта қылқаламын кеңінен сермеген, өзіндік 
қолтаңбасы қалыптасып үлгерген, талантты суретшілердің бірі Құмар Омархан. 

Суретшінің тарихи жанрда орындалған туындыларының тақырып аясы өте ауқымды. 
Өз шығармаларында көрерменді түрлі қазірге дейін толық ашылмаған түрлі тарихи 
оқиғалармен таныстыруға тырысады. Оның «Батыр бабалар» атты композициясы 
қазақ тарихындағы белгілі тарихи кезең «Аңырақай шайқасына» арналған. Суретші 
кенеп бетінде қазақтың ұлы батырларының ұрыс алаңындағы бейнелерін суреттейді. 
Суретші бар жан тәнімен жауға шапқан батырлар мен аттардың іс-қимылдарын, отты 
жанарларын, бойларындағы күш-қайраттарын өте әсерлі жеткізген.

Қазақстанның қазіргі бейнелеу өнеріндегі ең шығармашыл әрі белсенді жас 
суретшілердің бірі – Алмас Нұрғожаев. Суретшінің шығармашылығы  оның ішкі 
әлемі мен эмоционалды тәжірибесінің көрінісі болып табылады. Оның туындыла-
ры күрделі бұрыштары мен динамикасы бар экспрессивті композициялар. Қылқалам 
шеберіне табиғатты жалпылау және монументализациялау тән. Суретшінің 
жеке шығармашылық қолтаңбасына сыртқы сюжеттік көріністі ғана емес, соны-
мен бірге жасырын ішкі мазмұн мен мағынаны да жеткізу тән. Жалпы суретші 
шығармашылығына айқындайтын бір қасиет кейіпкерлердің үнемі қозғалыста көрініс 
тауып, экпрессияға толы бейнеленуінде. Шығармашылығының басты тақырыбы – 
адам мен оның өмір жолында кездесетін кедергілері, өз-өзімен күресі.

Суретшілердің халқымыздың тағдырындағы өткен өмір жолдарын келешек-
ке ұрпаққа қайта бағыттау үшін көне аңыз-әңгімелерге, дастан-жырларға, ата-ба-
балар мұрасына, адам мен табиғаттың арасындағы өзара үздіксіз байланыстағы 
дүниетанымдық ұғымдарға терең сүйене отырып бейнеленген, тарихи тақырыптағы 
кескіндемелері көрушіні эмоционалдық еркіндікті білдіретін шығармашылық 
ізденістерімен аса қызығушылық тудыруда. Кескіндеме шеберлері тарихи 
оқиғаларды тұрмыстық көріністермен өзара байланыстыру арқылы мотивтер мен 
символдар тіліне назар аударып, оларды стилистикалық жағынан түрлендіре түседі. 
Рухани және философиялық тереңдікті  қазіргі қоғамның адамгершілік-этикалық 
мәселелерімен суреттейтін туындыларда баршылық. Мұндай көркем туындылардың 
стилистикасы мен мазмұны заманауи кескіндеме өнерінің айтары әлі де мол екен-
дігін меңзейді.

Тарихи тақырыпқа құрылған «қазақ хандығының» қалыптасу кезеңін суретшілер 
батырлардың ерліктерінің ұлылығын паш ету арқылы жеткізуге тырысады. Бұл 
қазіргі заманғы кескіндемедегі тарихи тақырыпты жауға қарсы шапқан жан-кешті 
шабуылдары негізінде түсіндіруде баса назар аударады. Кескіндемеде белең алған 
бұл үдерісті өнертанушы Қ.С. Оразқұлова былайша түсіндіріледі: «Ұлттық діл мен 
дүниетанымдағы батырлық культі сан ғасырлар бойы жалғасын тауып, ұжымдық 
бейсанада дәйекті түрде орныққандықтан, ол да – дәстүрлі өнердегі тұрақты бел-
гілерге айналған. Сондай-ақ, ол  қол өнер-де, музыка мен әдебиетте, мүсін өнері мен 
сәулет өнерінде де бейнеленетін ұлттық тұрақты образдар қалпынан бүгінгі күнге 
дейін айнымай келеді және болашақта да солай бола бермек» (С. Оразқұлова, 2014: 
86).

Соңғы жылдары қазақ кескіндемесіндегі осындай тарихи қаһармандар мен 
олардың ерліктері жайлы жаңа туындылар қатары көбейюде. Кенеп бетінде тарих 
беттерінде ұмыт қалған көптеген батырлар мен тарихи тұлғалардың бет-бейнесін 

көру және оны жеткізуде тарихты сақтаудың бір құралы болып келеді. Жалпы бейне-
леу өнерінде тарихи тақырыптың кең етек жаюына «ұлттық идея» түсінігінің атқарар 
рөлі зор.

«Анығында, ұлттық идея дегеніміз – тарихтың жоғалтқанын бүгіннен іздеу, 
бүгінгінің талабын тарихта кеткен қателіктерден арыла отырып қанағаттандыру, 
келешекке халық тарихының философиясы арқылы үңілу» (Смайлов, 2016) – деп 
түсіндіреді жазушы Алдан Смайлов.

Ал енді осы түсініктің астарын қазіргі қазақ суретшілерінің шығармашылығынан 
қарастыратын болсақ, көркем туындылардағы «кез келген тарихи танымдық, ұлттық 
нақыштық бейнелердің барлығы да, тұтастай алғанда, ұлттық идеяны орнықтыру 
мен қайта туғызудың рухани негізгі көздерінің бірі болып табылады» екен                                                                                                            
(Оразқұлова, 2014: 88).

Қорытынды. Сонымен қорыта келгенде, жер бетінде өмір кешкен сан мыңдаған 
ұлттар мен ұлыстар тәрізді қазақ халқының да өзіне тән қалыптасу тарихы бар екен-
дігі аян. Ешбір тайпа, халық және ұлт тарихсыз болмайды десек, олардың дербес 
ұлт болып қалыптасу үшін түрлі тарихи кезеңдерді басынан өткізетіні тағы бар. 
Бабаларымыздың білектің күші, найзаның ұшымен қасық қаны қалғанша ұлан-байтақ 
жерімізді ғасырлар бойы жауына бермей қорғауының басты себебі де сол. Ежелден 
қазіргі уақытқа дейін қазақ ұлтының басынан кешкен азабы мен қиындығының, 
қайғысы мен көрген зәбірінің аз болмағандығы тарих парақтарынан белгілі.

Сол себепті де тарих халқымыздың өткен тұрмыс-тіршілігінен, елдің ауыртпалығы 
мол қиын-қыстау күндерінен, мемлекеттің жай-күйінен хабар беріп, ұлтымыздың 
ұмытылуға айналған асыл мұраларын келешек ұрпаққа жеткізетін басты құрал болып 
табылады. Бүгінде бейнелеу өнеріндегі мәдени жад ұғымы да осы тарихи кезеңдерді 
көркем бейнеде көз алдымызға әкеліп, өткенімізді қайта жандандыруға  себеп-
ші болған, көмекші құралдардың бірі болып отыр. «Тарихи жанрды зерделеу үшін 
Қазақстанның қазіргі бейнелеу өнеріндегі ұлт мұрасын бейнелеу арқылы шешілетін 
мәдени жады маңызды мәселе болып табылады. Қазіргі мен өткен арасындағы 
сабақтастықты көрсету еліміздің азаматтарының өзін-өзі сәйкестендіруіне, жаһандық 
әлемдегі өз орнын түсінуіне және ұлттық сананың өсу перспективасына жағдай жа-
сайды» (Шарипова, 2021:30 )

Қазақстан тарихындағы жаһандық азаматтық көтерілістер мен Ұлы Отан 
соғысы тақырыбы, терең ұлттық рухани нәрмен әрленген, тарихи туындылардың 
негізіне айналды. «Қазақстан кескіндемесіндегі тарихи жанр тұрмыстық жанрмен 
тығыз байланысты және олардың салаларының шекарасы қай жерде өтетінін кей-
де анықтау қиын. Қазіргі заманғы өнерде этнографиялық тақырыпқа, дәстүрлі өмір 
көріністерінің тұрмыс-тіршілігіне баса назар аудару себебінен, шын мәнінде, тари-
хи өткенге еніп, суретшілердің өткен қазақ өмірінің сұлулығын, оның тәртібі, салт-
дәстүрлері мен әдет-ғұрыптарын қайта жаңғырту әрекеті болып табылады. Қазіргі 
отандық кескіндеменің барлық жанрларына еніп, өткенге деген ностальгия қазіргі 
сәтке назар аудармаудың диагностикалық белгісі болды (Ергалиева, 2020).

Тарихи санамызда қалған негізгі оқиғалардың бірі ашаршылық кезеңдері. 
Осы қазақ бейнелеу өнеріндегі ашаршылық тақырыбына өнертанушы Шарипо-



"Керуен" ғылыми журналы №3, 76-том, 2022                               ISSN: 2078-8134 | elSSN: 2790-7066     

246       М.О. Әуезов атындағы Әдебиет және өнер институты                  "Керуен"  | №3, 76-том, 2022

ва Д.С. тереңінен зерттеуде. Оның өзге де өнертанушы ғалымдармен бріге оты-
рып жариялаған мақаласына сүйенетін болсақ «Ұлттық тақырыптағы ашаршылық 
құрбандарына арналған ескерткіштер экстатикалық қайғылы оқиғаларға толы, өткен 
уақытты сипаттайтын «ыстық» жады деп сипаттауға болады, ал бұл өз кезегінде та-
рихи баяндауға жол береді» екен (Шарипова, Кенджакулова, Кобжанова, Оразкұлова, 
Кенджебаева, 2020:6)

Тарихи жанрдағы туындылар адам өмірінің өткенін бейнелейтін көркем бейнелер 
мен оқиғаларға толы «жадыны» қамтитын рухани құндылықтардың тасмалдаушы-
сы. Суретшілердің соцреалистік реализм кезеңіндегі өмір салтынан көрініс беретін 
туындыларын зерттеу дәстүрлі өнердің негізін және қазіргі мәдени мұраның рухани 
құндылықтарын тереңірек түйсінуге негіз болып отыр. Дәстү6рлі қазақ мәдениетінің 
көркемдік принциптері  аға буын өкілдерінің қолтаңба іздерінде ғана сақталып қана 
қоймай, қазіргі заманғы әлемді бейнелеудің жаңа бейнелері мен жаңа формаларының 
туындауына себепші болуда.

ҚР БҒМ Ғылым комитеті қаржыландырған OR11465467 «Әдебиеттану және өнертану 
саласындағы қоғамдық сананы жаңғырту жағдайында жаңа гуманитарлық білімді қалыптастыру 
және инновациялық зерттеулер жүргізу: әлемдік тәжірибе және отандық практика» жобасы аясын-
да жазылды. 

Модернизация исторической темы в живописи современного Казахстана

Аннотация. Статья автора посвящена возрождению исторических тем современной казахстанской 
живописи. С самого начала в казахстанской живописи сцены, рассказывающие о пройденном казахским 
народом пути, были близки к восприятию прошлого. Таким образом, исторический жанр, нашедший 
отражение в бытовом решении, на полотне определял национальные мотивы, лирическое настроение 
в состоянии покоя, в сочетании с приятными красками. Произведения, отраженные масляной краской, 
создают впечатление набора воспоминаний из прошлых эпох. Отсюда и причина того, что исторические 
сцены, ассоциирующиеся с бытовым видением, оставшимися от прошлых веков. Многие произведения 
в таком настроении ведут зрителя за пределы подлинной исторической реальности, в мир кочевников, 
лежащий в глубине душевных воспоминаний.

Интерес к традиционному миру кочевой культуры казахского народа был вызван желанием сохра-
нить в памяти яркий образ прошлого, источника всей жизни нашего необъятного края. Произведения 
художников дают возможность широкой публике увидеть прошлое, образ жизни и быт нашего народа.

История является главным инструментом, передающим будущим поколениям незабываемое насле-
дие нашего народа, через его прошлые жизни, тяжелые времена, состояние страны и государства. Се-
годня понятие культурной памяти в изобразительном искусстве также является одним из вспомогатель-
ных средств, способствовавших возрождению нашего прошлого, отражая эти исторические периоды в 
художественном образе. Поэтому на современном этапе развития искусства Казахстана на первом месте 
стоит проблема культурной идентичности, сохранения национальной ценности.

Ключевые слова: художник, изобразительное искусство, живопись, исторический жанр, националь-
ный колорит, духовное возрождение, национальная идентичность.

Modernization of the historical theme in the painting of modern Kazakhstan

Abstract. The author’s article is devoted to the revival of historical themes of modern Kazakh painting. 
From the very beginning, in Kazakh painting, scenes telling about the path traversed by the Kazakh people 
were close to the perception of the past. Thus, the historical genre, reflected in the everyday solution, on the 
canvas determined national motifs, lyrical mood at rest, combined with pleasant colors. The works reflected 
in oil paint create the impression of a set of memories from past eras. Hence the reason that historical scenes 
associated with everyday vision seem boring to the viewer, left over from past centuries. Many works in such 
a mood lead the viewer beyond the limits of genuine historical reality, into the world of nomads, lying in the 
depths of spiritual memories.

The interest in the traditional world of the nomadic culture of the Kazakh people was caused by the desire 
to preserve in memory a vivid image of the past, the source of all the life of our vast land. The works of artists 
give the general public an opportunity to see the past, the way of life and the way of life of our people.

History is the main tool that transmits to future generations the unforgettable heritage of our people, through 
their past lives, hard times, the state of the country and the state. Today, the concept of cultural memory in the 
visual arts is also one of the auxiliary means that contributed to the revival of our past, reflecting these historical 
periods in an artistic image. Therefore, at the present stage of the development of the art of Kazakhstan, the 
problem of cultural identity, preservation of national value is in the first place.

Keywords: artist, fine art, painting, historical genre, national color, spiritual revival, national identity.

